
2 Yuhanna1 2John 1

! Mujh pracheen ki or se us chuni hui shreemti aur uske ladke balon ke naam jin se main us
sachchai ke karan satya prem rakhta hoon, ja ham mein sthir rahti hai, aur sarvada hamare

saath atal rahegi.
2 Aur keval main hi nahi, varan vah sab bhi prem rakhte hain, jo sachchai ko jante hain.

3 Parmeshwar pita, aur pita ke putra Yeshu Masih ki or se anugrah, aur daya, aur shanti, satya, aur

prem sahit hamare saath rahenge.

4 Main bahut aanandit huaa, ki main ne tere kitne ladke-balon ko us aagya ke anusaar, jo hamein
pita ki or se mili thi satya par chalte hue paya.

® Ab he shreemti, main tujhe koi nai aagya nahi, par vahi jo aarambh se hamare paas hai, likhta

hoon; aur tujh se binti karta hoon, ki ham ek doosre se prem rakhein.

® Aur prem yah hai ki ham us ki aagyaon ke anusaar chalein: yah vahi aagya hai, jo tum ne aarambh

se suni hai aur tumhein is par chalna bhi chahiye.

 Kyonki bahut se aise bharmane vale jagat mein nikal aaye hain, jo yah nahi mante, ki Yeshu

Masih shareer mein hokar aaya: bharmane vala aur Masih ka virodhi yahi hai.

8 Apne vishay mein chaukas raho; ki jo parishram ham ne kiya hai, us ko tum na bigado: varan

uska poora pratiphal pao.

? Jo koi aage badh jata hai, aur Masih ki shiksha mein bana nahi rahta, uske paas Parmeshwar nahi:

jo koi us ki shiksha mein sthir rahta hai, uske paas pita bhi hai, aur putra bhi.

10 Yadi koi tumhare paas aaye, aur yahi shiksha na de, use na to ghar me aane do, aur na namaskaar

karo.
1 Kyonki jo koi aise jan ko namaskaar karta hai, vah us ke bure kamon mein sajhi hota hai.

12 Mujhe bahut si batein tumhein likhni hain, par kagaj aur siyahi se likhna nahi chahta; par aasha
hai, ki main tumhare paas aaoonga, aur ssmmukh hokar batcheet karoonga: jis se tumhara

aanand poora ho.

13 Teri chuni hui bahin ke ladke-bale tujhe namaskaar karte hain.

